
GOUVÈNÈ CUOMO ANONSE ETAP ENPÒTAN KI FRANCHI NAN AIM PHOTONICS 
NAN ROCHESTER 

 
Konsèy ESD a Apwouve 81 Milyon Dola pou Sipòte Operasyon nan Etablisman 

Eksperimantasyon, Asanblaj ak Anbalaj nan AIM Photonics 
 

Anons lan Apiye Pwogrè Pwogram Finger Lakes Forward la - ki se Plan Estratejik 
pou Genyen yon Pri Rejyon an pou Jenere Kwasans Ekonomik Solid ak 

Devlopman Kominotè 

 
 
Gouvènè Andrew M. Cuomo te anonse jodi a ke pwojè AIM Photonics la nan Rochester 
nan etap planifikasyon final pou kòmanse konstriksyon an sezon ete sa ak enstalasyon 
zouti nan sezon otòn sa nan etablisman Eksperimantasyon, Asanblaj ak Anbalaj 
(Testing, Assembly and Packaging, TAP) enstiti a. Anplis, Konsèy Direksyon Empire 
State Development (ESD) lan te apwouve yon sibvansyon 81 milyon dola pou itilize pou 
AIM Photonics ekipe epi explwate etablisman TAP enstiti a ak konsòsyòm endistri ak 
patnè inivèsite li yo. AIM Photonics fè pati efò revitalizasyon jeneral pwojè Finger Lakes 
Forward la — plan estratejik rejyon an pou kwasans ekonomik, ki konsantre sou gwoup 
optik, fotonik ak imajri sektè a. 
 
Gouvènè Cuomo te deklare: “Lè n atire envestisman nan endistri k ap boujonnen sa 
epi konvoke lidè fotonik yo atravè peyi a, etablisman AIM Photonics ke federal la te 
deziyen sa ap akselere kwasans Rochester ak rès rejyon an. Pandan n ap kontinye 
envesti nan avni Finger Lakes epi pouse ekonomi ak kominote biznis la pi devan – 
envestisman sa enpòtan anpil pou finisyon etablisman TAP dènye kri AIM Photonics lan 
k ap kreye nouvo djòb ak nouvo opòtinite pou kominote a.” 
 
Etablisman TAP la ke Gouvènè Cuomo te anonse an Desanm 2016 la, ap sitiye nan 
yon pòsyon yon ansyen imèb Kodak ke ON Semiconductor posede kounye a. Y ap 
itilize yon sibvansyon 81 milyon dola pou depans machinnri, zouti ak lòt ekipman, ak 
depans operasyon pou etablisman TAP enstiti a ke federal la deziyen an. Pòsyon 
outiyaj la genyen ladan l premye e sèl aksè ouvè pou eksperimantasyon 300mm. Ap 
genyen zouti/ekipman asanblaj ak anbalaj ak enstalasyon ki sitiye nan etablisman an 
tou, ansanm ak Plakèt Silisyòm ak Divès Pwojè Plak (Wafer Fab and Multiple Project 
Wafer) / zouti ak ekipman asanblaj, ak yon Sistèm Egzekisyon Fabrikasyon pou 
eksperimantasyon, asanblaj ak anbalaj. 



 
New York te angaje 250 milyon dola pou sipòte AIM Photonics, eksplwate 110 milyon 
dola sibvansyon Depatman Defans (Department of Defense) lan, ak 250 milyon dola 
sipò prive a pou yon envestisman total plis pase 600 milyon dola. Nan mwa Jiyè 2016, 
Konsèy ESD a te apwouve yon montan inisyal 78 milyon dola pou outiyaj, ekipman, 
lisans teknoloji ak operasyon. Nan mwa Janvye 2017, Konsèy ESD a te apwouve yon 
lòt 28 milyon dola pou pwojè a renove, ekipe epi eksplwate etablisman TAP la. 
 
“AIM Photonics te deja pozisyone Rochester kòm lidè nasyonal nan sektè nanoteknik k 
ap emèje a, e ak sa ki ajoute nan envestisman enpòtan 81 milyon dola sa, rejyon Finger 
Lakes la ap kontinye vanse pou pi devan. Se poutèt sa pwojè a primòdyal pou plan 
rejyonal Finger Lakes Forward la”, Prezidan Konsèy Photonics lan, John Maggiore, 
te deklare. “Finisyon nouvèl jenerasyon etablisman TAP la ap atire lidè endistri 
toupatou nan mond lan, bay gason ak fi yo djòb wot teknoloji, ki byen peye yo merite a, 
epi asire yon avni solid, dirab pou kominote yo atravè rejyon an.” 
 
Tom Koch, Prezidan Konsèy Revizyon Teknik ak Apèl Pwojè AIM Photonics, te 
deklare: “3yèm apèl dòf pou Rankont Pwopozan an, se reyèlman yon pwen fleksyon nan 
kwasans AIM Photonics. Nou te siyen 5 nouvo manm Nivo 1 ane sa, ki enpòtan anpil, 
paske yo se lidè nan sektè nan domèn KTMA ak MCE. Anplis, pwojè nou yo sible 
nouvo kapasite k ap founi manm yo nouvo solisyon fotonik entegre epi ede kenbe 
dirabilite enstiti a.” 
 
Prezidan Konsèy Lidèchip AIM Photonics, Bob Duffy, te deklare: “AIM Photonics 
kontan anpil ke nou atann etap enpòtan sa. Nou prè kounye a pou kòmanse faz outiyaj 
ak anboch pou etablisman TAP la ke y ap tann anpil la. Se vrèman yon gran jou pou 
Rochester, pou manm aktyèl ak manm fiti AIM Photonics yo, ak tout moun ki enplike ki 
te ede rann sa posib depi nan kòmansman.” 
 
Prezidan, PDG ak Komisè Empire State Development lan, Howard Zemsky te 
di: “Gwoup fotonik Rochester a se yon sektè k ap grandi rapidman kote eta a ap fè 
envestisman estratejik k ap pouse nouvo kwasans nan fabrikasyon epi apiye eritaj pou li 
se fwaye teknoloji optik ak fotonik dènye kri, rejyon an.” 
 
PDG AIM Photonics e Vis Prezidan Rechèch SUNY Poly, Michael Liehr, te deklare: 
“Ak dènye nouvèl sa, inisyativ AIM Photonics la fyè pou l ouvri wout pou kwasans solid 
nan domèn inovan sa, pou fè pwomosyon rechèch nan nouvèl jenerasyon teknoloji 
fabrikasyon fotonik entegre sa ak kwasans biznis yo. Li enteresan pou wè pwogrè k ap 
fèt, k ap pèmèt inisyativ sa mache ak gran pa.” 
 
Senatè Joseph E. Robach te di: “Mwen kontan pou wè ke estad planifikasyon final 
pwojè AIM Photonics ap kòmanse sezon ete sa. Enstalasyon etablisman 
Eksperimantasyon, Asanblaj ak Anbalaj enstiti a vle di travay pou manm kominote nou 
yo nan domèn inovan optik, fotonik ak imajri yo. Mwen enpasyon pou avni pwojè sa, 
ansanm ak enpak pozitif l ap genyen pou rejyon an.” 
 



Kad Egzekitif Konte Monroe, Cheryl Dinolfo te di: “Antanke youn nan sektè k ap 
devlope pi rapid nan ekonomi lokal nou an, sektè fotonik lan kontinye atire kreyasyon 
djòb ak devlopman ekonomik ke rezidan Konte Monroe yo benefisye. Mwen kontan ke 
pwojè AIM Photonics yo ap pwogrese e mwen enpasyan pou gwo opòtinite sa 
ekspwate potansyalite ki egziste isit la nan kominote nou an.” 
 
Majistra Vil Rochester a, Lovely Warren te di: “Envestisman eta a nan pwojè Aim 
Photonics lan se vrèman yon envestisman nan djòb pou vil nou an, e mwen rekonesan 
a Gouvènè Cuomo pou lidèchip li pou fè pwojè sa kontinye pwogrese. Eta New York 
rete yon patnè inebranlab nan konba Rochester a pou kreye plis djòb pou rezidan nou 
yo, ke nou wè ki genyen meyè fason pou ede revitalize katye nou yo epi konstwi pi bon 
opòtinite edikasyon pou timoun nou yo. Yon lòt fwa ankò, Gouvènè nou an ak 
delegasyon eta a te kanpe pou ede vil nou an nan yon fason pou livre travay reyèl pou 
katye nou yo e menm yon avni ki pi briyan pou vil nou an.” 
 
Baze sou kwasans kontini ak siksè AIM Photonics, 2yèm rankont pwopozan anyèl la te 
fèt nan kòmansman semèn sa nan sant konvansyon vil la nan Rochester. Plis pase 
100 manm ak patnè te patisipe nan pwopozisyon gwoup travay epi te diskite sou 
konsèy revizyon teknik lan, mizajou pwojè aktyèl yo ak konsepsyon Sim Fonksyonnman 
Entegre pou sesyon Pwojè Plakèt Miltip AIM (AIM Multi Project Wafers) yo. Patisipan yo 
enkli konpayi lidè nan Otomatizayon Konsepsyon Fotonik Elektwonik yo; Cadence, 
Synopsys, Mentor Graphics, Mosis, Analog Photonics, Lumerical, ak PhoeniX Software. 
Rankont sa te ede gide moun ki enterese pou soumèt yon pwopozisyon yo, pandan y 
ap aprann plis sou fason pou angaje nan konsòsyòm nan pou maksimize kapasite 
biznis yo, epi pou aprann de benefis pou vin yon patnè AIM Photonics. Yo te anonse 
twazyèm apèl dòf AIM Photonics la nan kòmansman mwa pase a. 
 
Enfòmasyon sou AIM Photonics 
AIM Photonics se youn nan Enstiti Inovasyon Fabrikasyon, yon patenarya ki akse sou 
sektè a ki konsantre sou kapasite ak ekspètiz peyi a pou kaptire lidè fabrikasyon 
mondyal enpòtan nan yon teknoloji ki esansyèl pou sekirite nasyonal la epi ki pozisyone 
pou bay yon retou sou envestisman ki pwomèt pou ekonomi Ameriken an. Pou plis 
enfòmasyon sou AIM Photonics, vizite www.aimphotonics.com. 
 
Akselerasyon pwogram Finger Lakes Forward 
Anons jodi a vin konplete pwogram “Finger Lakes Forward”, ki se plan konplè rejyon an 
pou jenere kwasans ekonomik djanm ak devlòpman kominotè. Eta a te envesti deja plis 
pase 3.4 milya dola nan rejyon an depi ane 2012 la pou reyalize travay preparatwa pou 
plan an – lè li envesti nan endistri kle yo ki gen ladan l, sektè fotonik, agrikilti ak 
pwodiksyon pwodwi alimantè, ansanm ak manifakti avanse Jounen jodi a, chomaj la 
desann nan pi ba nivo li depi avan Gwo Resesyon an; enpo sou revni pèsonèl ak 
antrepriz yo bese; epi biznis yo ap chwazi zòn tankou Rochester, Batavia ak 
Canandaigua kòm destinasyon pou yo devlope epi envesti. 
 
Kounye a, rejyon an ap akselere ak pwogram “Finger Lakes Forward” la ak yon 
envestisman 500 milyon dola Eta a te fè atravè Inisyativ Revitalizasyon Rejyon Nò Eta a 

http://www.aimphotonics.com/


(Upstate Revitalization Initiative), ke Gouvènè Cuomo te anonse an Desanm 2015 lan. 
Envestisman 500 milyon dola Eta fè a ap ankouraje biznis prive yo pou yo envesti plis 
pase 2.5 milya dola – epi plan rejyon an, jan li soumèt la, gen pwojè pou bay plis pase 
8,200 nouvo pòs travay. Gen plis enfòmasyon ki disponib isit la. 

